


Қ уръони карим

                

маъноларининг

               

 ўзбекча баёни

“Рувводут-таржама”
маркази таржимаси







ح   جمعية خدمة المحتوى الإسلامي باللغات، ١٤٤٥هـ

جمعية خدمة المحتوى الإسلامي باللغات
بيان معاني القرآن - أوزبكي - )بدون نص عربي(. /جمعية

خدمة المحتوى الإسلامي باللغات  - ط١.. - الرياض ، ١٤٤٥هـ
٦٧٤ ص ؛   .. سم

رقم الإيداع : ١٤٤٥/٣٥٩٢
ردمك: ٦-١٧-٨٤١٢-٦٠٣-٩٧٨

الطبعة الأولى
1445 هـ

للتحقق من التحديثات

2023-10-31    V1.0.4
info@quranenc.com :للتواصل

نَحْوَ تَوْفيِرِ تَفَاسِيرَ وَتَرَاجِمَ مَوْثُوقَةٍ لمَِعَانيِ الْقُرْآنِ الْكَرِيمِ بلُِغَاتِ الْعَالَمِ



Муқаддима

Меҳрибон ва Раҳмли Аллоҳ номи билан (бошлайман)

Қуръони Карим - Бутун оламлар Раббиси ва Яратувчиси бўлган 
Зотнинг каломидир. У инсонларни бу дунёга келишидан бўлган мақсадни 
баён қилиш, дунё ҳамда охират бахтига йўллаш ва ўлгандан кейин 
абадий бахтсизликдан халос қилиш учун туширилган. У ўзидан олдинги 
китобларни тасдиқлаб ва улардаги ҳукмларни насх қилувчи бўлиб нозил 
қилинган илоҳий китобларнинг сўнггисидир.

Қуръони Карим абадий оят ва мўъжизадир. У Муҳаммад соллаллоҳу 
алайҳи ва саллам ҳақиқий пайғамбар эканларига далилдир. Аллоҳ таоло 
инсон ва жинларни шу каби китоб ёки ҳеч бўлмаса битта сурасидай сура 
олиб келишларига  чақирди, лекин улар у сингари бирорта сура олиб 
келишдан ожиз қолдилар.

Уни бузишга ва ўзгартиришга бир минг тўрт юз йилдан бери ҳеч 
кимнинг кучи етмади. У қандай нозил бўлса, шундай араб тилида абадий 
қолажак. Чунки Аллоҳ Қуръони Каримни қиёматга қадар асл ҳолида  
қолишини Ўз кафиллигига олгандир.

Қуръони Карим - ислом динининг асосий ўзаги ва инсон ҳаётини 
ҳар бир замон ва маконда тартибга соладиган,  бошқарадиган дастурдир. 
У инсонни ягона яратувчиси бўлган Аллоҳга ибодат қилишга чақиради. 
Яратувчиси ва динини таниш учун инсон нимага муҳтож бўлса, шуни 
баён қилади. Бўлиб ўтган ва бўлажак ғайб ишларни, пайғамбарлар 
қиссаларини, қандай қилиб уларнинг душманларини Аллоҳ ҳалок 
қилганини ҳамда мўъминларга қандай нусрат бергани ҳақида хабар 
беради. Унда ибодатларнинг, муомалаларнинг усуллари, чиройли 
хулқларга тарғиб ва ёмон одатлардан огоҳлантириш бор. Шу билан бирга 



унда инсонларнинг борар жойи, агар мўмин бўлса, жаннатга, кофир ва 
мушрик бўлса, дўзахга боришининг баёни ҳам мавжуд.

Ҳурматли, ўқувчи! Аллоҳ таоло араб тилида нозил қилган ва уни 
инсониятга етказишни буюрган бу буюк китоб муҳимлиги туфайли 
унинг маъноларини ўз тилингиздаги таржимасини тақдим этишдан 
бағоят мамнунмиз. Аллоҳнинг оятлари сизга ҳам етиши ва уни осон 
тушунишингиз учун бир қанча гуруҳларимиз унинг маъноларини 
таржима қилишга бор кучларини сарфладилар. Лекин шунга қарамай, 
биз қанчалик яхши таржима қилишга ҳаракат қилмайлик, бу улуғ 
китобнинг маъноларини тўлиғича мўъжизавий равишда сизга етказа 
олмаслигимизни аниқ биламиз. Шунинг учун Қуръони Каримнинг 
ҳақиқатини билмоқчи ва унинг нақадар мўъжизакор эканини ҳис 
этмоқчи бўлган одамга араб тилини ўрганишни тавсия қиламиз.

Ва сўзимиз сўнгида пайғамбарларга салом ва салавотлар ҳамда 
оламлар Раббисига ҳамд айтамиз.

Қуръони Карим энциклопедияси.
www.quranenc.com

Саҳифамизнинг хар бир оят олдидаги мулоҳазалар тугмачаси орқали 
таржимани ривожлантириш учун юборилган мулоҳаза

ва таклифларингиз  бизни мамнун қилади.
(www.quranenc.com)

Агар биз билан боғланмоқчи бўлсангиз қуйидаги
электрон почтага ёзинг:

info@quranenc.com

Меҳрибон ва Раҳмли Аллоҳ номи билан (бошлайман)

1.	 Осмон ёрилганида;

2.	 Ҳамда у Парвардигорига қулоқ тутганида ва (шу ишга) 
лойиқ топилганида;

3.	 Ер ёйилганида;

4.	 Ва ўзидаги нарсаларни чиқариб ташлаб, холи бўлиб 
қолганида;

5.	 Ҳамда у Парвардигорига қулоқ тутганида ва (шу ишга) 
лойиқ топилганида;

6.	 Эй инсон, албатта, сен меҳнат-машаққат чекиб Парвардигорингга 
боргувчисан ва У Зотга йўлиққувчисан.

7.	 Бас, кимнинг номаи аъмоли ўнг томонидан берилса.

8.	 Тезда, осонгина ҳисоб қилинур.

9.	 Ва аҳли ҳузурига хурсанд ҳолда қайтиб борур.

10.	 Энди кимнинг номаи аъмоли орқа томонидан берилса,

11.	 Бас, у ўлимини чақириб қолур.

12.	 Ва дўзахга кирур.

13.	 Ҳа, у (бу дунёда) аҳли оиласида шоду хуррам эди.

14.	 У ўзининг (Охиратга) ҳеч қачон қайтмаслигига ишонарди.

15.	 Асло! Парвардигори уни шубҳасиз кўриб тургувчи эди.

16.	 Шафаққа қасамки,

17.	 Кеча ва у қамраб олган нарсаларга қасамки,

Иншиқоқ сураси Пора - 30

Иншиқоқ сураси

84

18.	 Ва тўлин ойга қасамки,

19.	 Албатта, сизлар босқичдан босқичга борасизлар.

20.	 Уларга нима бўлганки, иймон келтирмайдилар?!

21.	 Уларга Қуръон ўқилса, сажда қилмайдилар.

22.	 Балки куфр келтирганлар ёлғонга чиқарурлар.

23.	 Аллоҳ эса улар ичларига солиб яшираётган нарсаларини 
жуда яхши билгувчидир!

24.	 Бас, сиз уларга аламли азоб ҳақида «хушхабар» беринг!

25.	 Иймон келтирганлар ва яхши амалларни қилганлар 
бундан мустасно. Уларга битмас-туганмас ажру савоблар 
бордир.

Иншиқоқ сураси Пора - 3084



604

Меҳрибон ва Раҳмли Аллоҳ номи билан (бошлайман)

1.	 Буржларни ўз ичига олган осмонга қасам;

2.	 Ваъда қилинган кунга қасам;

3.	 Гувоҳ бўлувчи ва гувоҳ бўлинувчига қасам;

4.	 Чоҳ эгаларига лаънат бўлсин!

5.	 У ёқилғиси бор оловдир.

6.	 Ўзлари эса унинг атрофида ўтирибдилар.

7.	 Мўминларга нисбатан қилаётган ишларига ўзлари гувоҳдирлар.

8.	 Улар мўминлардан Азиз (Қудратли, Енгилмас) ва Ҳамид 
(Мақтовга лойиқ) Аллоҳга иймон келтирганлари учунгина 
ўч олдилар.

9.	 У шундай Зотки, осмонлару ернинг мулки Уникидир. Аллоҳ 
ҳар бир нарсага Гувоҳдир.

10.	 Албатта, мўмин ва мўминаларни фитнага солиб, кейин 
тавба қилмаганларга жаҳаннам азоби ва куйдирувчи азоб 
бордир.

11.	 Албатта, иймон келтирган ва яхши амаллар қилган зотлар 
учун остидан дарёлар оқиб турадиган жаннатлар бордир. 
Мана шу катта бахтдир.

12.	 Албатта, Парвардигорингизнинг ушлаши қаттиқдир.

13.	 Албатта, Унинг Ўзи бошлайди ва қайтаради.

14.	 У мағфират қилувчи, яхшиликни раво кўрувчи Зотдир.

Буруж сураси Пора - 30

Буруж сураси

85

15.	 У Арш соҳибидир. Буюкдир.

16.	 Хоҳлаган ишини қилгувчидир.

17.	 Сизга қўшинларнинг хабари келдими?

18.	 Фиръавн ва Самуднинг.

19.	 Асло! Куфр келтирганлар ёлғонга чиқаришдадирлар.

20.	 Ҳолбуки, Аллоҳ уларнинг ортидан иҳота қилиб турувчидир.

21.	 (Қуръон Карим) асло (шеър эмас)! У буюк Қуръондир.

22.	 (У) Лавҳул Маҳфуздадир.

Буруж сураси Пора - 3085

Меҳрибон ва Раҳмли Аллоҳ номи билан (бошлайман)

1.	 Осмонга қасам, тунги йўловчига қасам.

2.	 Тунги йўловчи нима эканини қаердан ҳам билар эдингиз.

3.	 У пориллаб турувчи юлдуздир.

4.	 Ҳар бир жоннинг устида ёд олгувчи бордир.

5.	 Энди инсон ўзининг нимадан яралганига бир боқсин!

6.	 У отилиб чиқувчи бир сувдан яралган-ку!

7.	 У орқа умуртқа ва кўкрак суяги орасидан чиқади.

8.	 Албатта, У Зот уни қайта тирилтиришга Қодирдир.

9.	 Сирлар фош бўладиган кунда.

10.	 Бас, унинг учун бирон куч ҳам, ёрдамчи ҳам бўлмас!

11.	 Қайта-қайта тушгувчи (ёмғир)нинг эгаси бўлмиш осмонга 
қасам;

12.	 Ёриб чиқувчининг эгаси бўлган ерга қасам.

13.	 Албатта, у ажратувчи сўздир.

14.	 У ҳазил эмасдир.

15.	 Албатта, улар ҳийла қиладилар.

16.	 Мен ҳам бир ҳийла қилурман.

17.	 Бас, кофирларга муҳлат беринг. Ҳа, уларга озгина муҳлат 
беринг.

Ториқ сураси Пора - 30

Ториқ сураси

86

Меҳрибон ва Раҳмли Аллоҳ номи билан (бошлайман)

1.	 Энг олий зот бўлмиш Парвардигорингизнинг номини покланг!

2.	 У яратган ва расо қилиб қўйган Зотдир.

3.	 У белгилаб, ҳидоят қилиб қўйган Зотдир.

4.	 У ўт-ўланни ундириб чиқариб,

5.	 Сўнг уни қорамтир хас-хашак қилиб қўйган Зотдир.

6.	 Биз сизни қироат қилдирурмиз. Бас, сиз унутмассиз.

7.	 Аллоҳ хоҳлагани бундан мустасно. Албатта, У Зот ошкора 
ишларни ҳам, хуфёналарини ҳам билур.

8.	 Биз сизни осонликка муваффақ қилурмиз.

9.	 Эслатиш фойда берса, эслатинг!

10.	 (Аллоҳдан) қўрқадиган киши эслатмага қулоқ солади.

11.	 Бадбахт кимса эса ўзини ундан четга олур.

12.	 Катта оловга кирадиган (бадбахт).

13.	 Сўнгра у жойда на ўла олур ва на яшай олур!

14.	 Дарҳақиқат, пок бўлган киши нажот топгай.

15.	 Парвардигорининг номини ёд этиб намоз ўқиган (киши).

16.	 Йўқ! Сизлар шу дунё ҳаётини устун қўйяпсизлар!

17.	 Ҳолбуки, охират яхшироқ ва боқийроқдир.

18.	 Албатта, (Сизга эслатилган) бу (нарсалар) аввалги саҳифаларда 
бордир.

19.	 Иброҳим ва Мусо саҳифаларида.

Аъло сураси Пора - 30

Аъло сураси

87

Меҳрибон ва Раҳмли Аллоҳ номи билан (бошлайман)

1.	 Сизга ўраб олгувчи ҳақида хабар келдими?

2.	 У кунда эгилиб қолган юзлар бўлур.

3.	 Меҳнат-машаққатдан ҳорғин.

4.	 (Бу юзлар) қизиган дўзахга кирур!

5.	 Қайнаб турган булоқдан суғорилур!

6.	 Уларга тикандан бошқа таом бўлмас.

7.	 У семиртирмайди ҳам, очлиқдан халос ҳам қилмайди!

8.	 У кунда хурсанд чеҳралар ҳам бўлур.

9.	 Ўз ишидан рози.

10.	 Олий жаннатдадирлар.

11.	 У жойда бирон беҳуда сўз эшитмаслар.

12.	 У жойда оқар булоқ бордир.

13.	 У жойда баланд сўрилар.

14.	 Тайёрлаб қўйилган қадаҳлар бор.

15.	 Тизиб қўйилган ёстиқлар.

16.	 Ҳамма ёққа тўшалган гиламлар бордир.

17.	 Ахир улар туянинг қандай яратилганига боқмайдиларми?

18.	 Осмоннинг қандай кўтариб қўйилганига?

19.	 Тоғларнинг қандай ўрнатилганига?

Ғошия сураси Пора - 30

Ғошия сураси

88

20. Ернинг қандай ёйиб-текислаб қўйилганига?

21. Бас, эслатинг! Сиз эслатувчидирсиз, холос.

22. Сиз уларнинг устида зўравонлик билан ҳукм юргизгувчи 
эмассиз.

23. Юз ўгирган ва кофир бўлган кимса бундан мустасно.

24. Уни Аллоҳ энг катта азоб билан азоблар!

25. Албатта, уларнинг қайтиши Бизгадир.

26. Сўнгра уларни ҳисоб-китоб қилиш ҳам ёлғиз Бизнинг 
зиммамиздадир!

Ғошия сураси Пора - 3088

Меҳрибон ва Раҳмли Аллоҳ номи билан (бошлайман)

1.	 Тонгга қасам.

2.	 Ўн кечага қасам.

3.	 Жуфт ва тоққа қасам.

4.	 Ўтиб бораётган кечага қасам.

5.	 Мана шу (айтиб ўтилган нарса)ларда ақл эгалари(ни 
қониқтирадиган) қасам борми?!

6.	 Парвардигорингиз Одни қандай қилганини кўрмадингизми?

7.	 Баланд устунлари бор Иромни.

8.	 Юртларда уларнинг ўхшаши яратилмаган эди.

9.	 Водийда харсанг тошларни кесган Самудни.

10.	 Ва кўп аскарлари бор Фиръавнни.

11.	 Юртларда ҳадларидан ошган.

12.	 У жойларда фасодни кўпайтириб юборгандилар.

13.	 Бас, Парвардигорингиз уларнинг устига турли азоб-
офатни ёғдирди!

14.	 Шак-шубҳасиз, Парвардигорингиз кузатиб тургувчидир.

15.	 Энди қачон инсонни Парвардигори синаш учун 
азиз-мукаррам қилиб қўйса ва унга неъмат ато этса, 
Парвардигорим мени азиз қилди, дейди.

16.	 Қачон уни синаш учун ризқини танг килиб қўйса, 
Парвардигорим мени хор қилди, дейди.

Фажр сураси Пора - 30

Фажр сураси

89

17.	 Асло! Сизлар етимни иззат-икром қилмайсизлар!

18.	 Бир-бирингизни мискинларга таом беришга ундамайсизлар.

19.	 Меросни эса шиддат ила еяверасизлар.

20.	 Мол-дунёни ўта яхши кўрасизлар.

21.	 Асло! Замин парча-парча қилиб юборилганда;

22.	 Парвардигорингиз ва фаришталар саф-саф бўлиб келганда;

23.	 Ўша кунда жаҳаннам келтирилганда. Ўша кунда инсон 
эслайдир. Лекин бу эслашдан энди не фойда?

24.	 «Шу ҳаётим учун ҳам бирон нарса тақдим қилиб 
қўйганимда эди», деб қолади.

25.	 Ўша кунда Аллоҳнинг азобига ўхшаш азоб билан ҳеч ким 
азоблай олмайди.

26.	 У Зотнинг боғлаши каби ҳеч ким боғлай олмас!

27.	 Эй, хотиржам жон!

28.	 Парвардигорингга рози бўлган ва рози қилинган ҳолда 
қайт!

29.	 Бас, бандаларим қаторига киргин.

30.	 Ва жаннатимга киргин!

Фажр сураси Пора - 3089



612

Меҳрибон ва Раҳмли Аллоҳ номи билан (бошлайман)

1.	 Мана шу шаҳарга қасам.

2.	 Сиз яшаб турган мана шу шаҳарга.

3.	 Ота ва ундан тарқаган болаларга қасам.

4.	 Дарҳақиқат, Биз инсонни меҳнат-машаққатга яратдик.

5.	 У ўзига ҳеч кимнинг кучи етмайди, деб ўйлайдими?!

6.	 Жуда кўп мол-дунёни сарфлаб юбордим, дейди.

7.	 Уни ҳеч ким кўрмаган, деб ўйлайдими?

8.	 Биз унга икки кўзни.

9.	 Бир тил ва икки лабни бермадикми?

10.	 Ва уни икки йўлга йўллаб қўймадикми?

11.	 Бас, у довонни ошиб ўтмади.

12.	 Довон нималигини сиз қаёқдан билардингиз?

13.	 У бир қул озод қилишдир.

14.	 Ёки очарчилик кунида таом беришдир.

15.	 Бирон қариндош етимга.

16.	 Ё муҳтож бечора-мискинга.

17.	 Сўнгра, иймон келтирганлар ва бир-бирини сабрга, меҳр-
шафқатга чақирганлар бўлса,

18.	 Ана ўшалар ўнг томон эгаларидир.

19.	 Оятларимизга куфр келтирганлар чап томон эгаларидир.

20.	 Уларнинг устида қопланиб қолгувчи олов бўлур!

Балад сураси Пора - 30

Балад сураси

90



613

Меҳрибон ва Раҳмли Аллоҳ номи билан (бошлайман)

1.	 Қуёш ва унинг ёғдусига қасам.

2.	 Унинг ортидан келган ойга қасам.

3.	 Уни равшан қилиб кўрсатган кундузга қасам.

4.	 Уни ўраб-яширган кечага қасам.

5.	 Осмонга ва уни бино қилган Зотга қасам.

6.	 Ерга ва уни тўшаб қўйган Зотга қасам.

7.	 Жонга ва уни расо қилиб яратган Зотга қасам.

8.	 Кейин унга фисқ-фужурини ҳам, тақвосини ҳам илҳом 
қилиб қўйган Зотга қасам.

9.	 Дарҳақиқат, уни поклаган киши нажот топди.

10.	 Уни кўмиб хорлаган кимса эса ноумид бўлди.

11.	 Самуд ҳаддидан ошиб (пайғамбарлари Солиҳ алайҳиссаломни) 
ёлғонга чиқарди.

12.	 Эсланг, уларнинг энг бадбахти қўзғалганида,

13.	 Аллоҳнинг пайғамбари уларга деди: «Аллоҳнинг туясидан 
ва уни суғоришдан тийилинглар!»

14.	 Бас, уни ёлғончи қилишиб, туяни сўйиб юбордилар. Шундан 
кейин Парвардигорлари гуноҳлари туфайли уларнинг устига 
қирғин юбориб, уни (барчаларига) баробар қилди.

15.	 У Зот ишнинг оқибатидан қўрқмас.

Шамс сураси Пора - 30

Шамс сураси

91



614

Меҳрибон ва Раҳмли Аллоҳ номи билан (бошлайман)

1.	 Ўраб-яширган кечага қасам;

2.	 Ёришиб келган кундузга қасам;
3.	 Эркак ва аёлнинг яратилишига қасам.
4.	 Албатта, сизларнинг ҳаракатларингиз хилма-хилдир.
5.	 Энди ким саховат кўрсатса ва тақво қилса;
6.	 Ҳамда гўзал оқибатни тасдиқ этса;
7.	 Бас, Биз уни осон йўлга муяссар қилурмиз.
8.	 Энди ким бахиллик қилса ва ўзини беҳожат билса;
9.	 Ҳамда гўзал оқибатни ёлғон деса;
10.	 Бас, уни оғир йўлга «муяссар» қилурмиз!
11.	 У қулаган вақтида унга мол-мулки фойда бермас.
12.	 Албатта, ҳидоятга бошлаш Бизнинг зиммамиздадир.
13.	 Шак-шубҳасиз, охират ҳам, дунё ҳам ёлғиз Бизникидир.
14.	 Бас, Мен сизларни ловуллаган ўтдан огоҳлантирдим.
15.	 Унга бадбахтдан бошқаси кирмас.
16.	 Ёлғон деган ва юз ўгирган (бадбахт).
17.	 Тақводор банда эса ундан четлатилур.
18.	 Бойлигини сарфлаган ва ўзини поклаган (тақводор).
19.	 Унинг бўйнида қайтарилиши керак бўлган бирон кишининг 

ҳақи йўқ эди.
20.	 У энг олий Парвардигорининг Юзини истабгина (саховат 

кўрсатганди).
21.	 У яқинда рози бўлади.

Лайл сураси Пора - 30

Лайл сураси

92



615

Меҳрибон ва Раҳмли Аллоҳ номи билан (бошлайман)

1.	 Чошгоҳга қасам.

2.	 Қоплаб-ўраб олган кечага қасам.

3.	 Парвардигорингиз сизни тарк ҳам этмади, ёмон кўриб ҳам 
қолмади.

4.	 Албатта, охират сиз учун дунёдан яхшироқдир.

5.	 Яқинда Парвардигорингиз сизга ато этгай ва сиз рози 
бўлурсиз.

6.	 Сизни етим ҳолда топиб, бошпана бермадими?

7.	 Сизни ҳайрон ҳолда топиб, ҳидоятга бошламадими?

8.	 Сизни камбағал ҳолда топиб, бой қилмадими?

9.	 Бас, энди сиз ҳам етимга қаҳр қилманг!

10.	 Гадони ҳайдаманг!

11.	 Парвардигорингизнинг неъмати ҳақида сўзланг!

Зуҳо сураси Пора - 30

Зуҳо сураси

93



616

Меҳрибон ва Раҳмли Аллоҳ номи билан (бошлайман)

1.	 Бағрингизни кенг қилиб қўймадикми?

2.	 Сиздан юкингизни олмадикми?

3.	 Елкангизни босиб турган (юк)ни.

4.	 Зикрингизни юқори кўтармадикми?

5.	 Бас, албатта, бир қийинчилик билан бир осонлик бордир.

6.	 Албатта, бир қийинчилик билан бир осонлик бордир.

7.	 Фориғ бўлсангиз, (ибодатга) қаттиқ берилинг!

8.	 Ва ёлғиз Парвардигорингизга юзингизни буринг!

Шарҳ сураси Пора - 30

Шарҳ сураси

94



617

Меҳрибон ва Раҳмли Аллоҳ номи билан (бошлайман)

1.	 Анжирга қасам, зайтунга қасам;

2.	 Сийно тоғига қасам;

3.	 Мана шу тинч-осойишта шаҳарга қасам.

4.	 Дарҳақиқат, Биз инсонни энг гўзал шаклда яратдик.

5.	 Сўнгра уни асфала-софилинга қайтардик.

6.	 Иймон келтириб, солиҳ амалларни қилган зотлар бундан 
мустасно. Улар учун битмас-туганмас ажр бордир.

7.	 Бас, сени охиратни ёлғон дейишга нима мажбур қилур?!

8.	 Ахир Аллоҳ ҳукм қилгувчиларнинг энг адолатлиси эмасми?!

Тин сураси Пора - 30

Тин сураси

95



618

Меҳрибон ва Раҳмли Аллоҳ номи билан (бошлайман)

1.	 Яратган Парвардигорингиз номи билан ўқинг.

2.	 У инсонни лахта қондан яратган.

3.	 Ўқинг! Парвардигорингиз энг карамли Зотдир.

4.	 У қалам билан ўргатган.

5.	 Инсонга билмаган нарсаларини ўргатди.

6.	 Асло! Инсон ҳаддидан ошар.

7.	 Ўзини бой кўрган пайтида.

8.	 Албатта, қайтиб бориш Парвардигорингизгадир.

9.	 Тўсаётган кимсани кўрдингизми?!

10.	 Бандани намоз ўқиётганида?!

11.	 Айтинг-чи, агар ўша (одам) ҳидоятда бўлса.

12.	 Ёки тақвога буюрса.

13.	 Айтинг-чи, агар у ёлғонга чиқарса ва юз ўгирса.

14.	 Аллоҳ уни кўриб туришини билмасми?

15.	 Асло! Агар қайтмаса, пешонасидан шиддат-ла тутамиз!

16.	 Ёлғончи, хатокор пешонасидан!

17.	 Бас, у ўзининг тўдасини чақираверсин!

18.	 Биз ҳам забонияларни (азоб фаришталарини) чақирурмиз.

19.	 Асло! Сиз унга итоат этманг! Сажда қилинг ва яқин бўлинг.

Алақ сураси Пора - 30

Алақ сураси

96



619

Меҳрибон ва Раҳмли Аллоҳ номи билан (бошлайман)

1.	 Албатта, Биз уни Қадр кечасида нозил қилдик.

2.	 Қадр кечаси нима эканини сиз қаердан билар эдингиз?

3.	 Қадр кечаси минг ойдан яхшироқдир.

4.	 Унда фаришталар ва Руҳ Парвардигорларининг изни ила 
барча ишлар билан тушадилар.

5.	 У то тонг отгунича тинчлик-омонликдир.

Қадар сураси Пора - 30

Қадар сураси

97



620

Меҳрибон ва Раҳмли Аллоҳ номи билан (бошлайман)

1.	 Аҳли китобдан ва мушриклардан бўлган кофир кимсалар 
то уларга очиқ ҳужжат келгунича (куфрдан) ажрагувчи 
бўлмадилар.

2.	 У Аллоҳ тарафидан юборилган Пайғамбар бўлиб, покиза 
саҳифаларни тиловат қилур.

3.	 Уларда энг тўғри битиклар бор.

4.	 Китоб ато этилган кимсалар ўзларига очиқ ҳужжат келганидан 
кейингина бўлиниб кетдилар.

5.	 Ҳолбуки, улар фақат Аллоҳгагина ибодат қилишга, Унинг 
динигагина ихлос қилишга, бошқа динларга мойил бўлмасликка, 
намозни тўкис адо этишга, закот беришга буюрилган эдилар. 
Ана шу тўғри (йўлдаги миллат)нинг динидир.

6.	 Албатта, аҳли китобдан ва мушриклардан бўлган кофир 
кимсалар жаҳаннам ўтида бўлиб, ўша жойда мангу қолурлар! 
Ана ўшалар энг ёмон махлуқдирлар.

7.	 Албатта, иймон келтирган ва яхши амаллар қилган зотлар - 
ана ўшалар яралмиш жонзотларнинг энг яхшисидирлар.

8.	 Парвардигорлари ҳузуридаги уларнинг мукофотлари остидан 
анҳорлар оқиб ўтадиган абадий жаннатлардир. Ўша жойда 
мангу қолгувчидирлар. Аллоҳ улардан рози бўлди, улар ҳам 
(Аллоҳдан) рози бўлдилар. Бу (мукофот) Парвардигоридан 
қўрққан киши учундир.

Баййина сураси Пора - 30

Баййина сураси

98



621

Меҳрибон ва Раҳмли Аллоҳ номи билан (бошлайман)

1.	 Ер ўзига хос тарзда тебранганида.

2.	 Ва ер ўз юкларини чиқарганида.

3.	 Ва инсон: «Унга нима бўлди?!» - деганида.

4.	 Ўша кунда у ўз хабарини айтар.

5.	 Парвардигорингиз унга ваҳий қилгани сабабли.

6.	 Ўша кунда одамлар амалларини кўриш учун жойларидан 
тўда-тўда бўлиб қўзғалурлар.

7.	 Бас, ким заррача яхшилик қилса, ўшани кўрур.

8.	 Ва ким заррача ёмонлик қилса, ўшани кўрур.

Залзала сураси Пора - 30

Залзала сураси

99



622

Меҳрибон ва Раҳмли Аллоҳ номи билан (бошлайман)

1.	 Ҳарсиллаб чопадиган отларга қасам.

2.	 Ўт чақнатиб чопадиган отларга қасам.

3.	 Тонг чоғида бостириб борадиган отларга қасам.

4.	 Ўша билан чанг-тўзон кўтариб,

5.	 Шу билан тўда ичига ёриб кирган.

6.	 Албатта, инсон ўз Парвардигорига ношукрдир.

7.	 Ва, албатта, у ана шунга ўзи гувоҳдир.

8.	 Албатта, у мол-дунёга жуда ўчдир.

9.	 У билмасмики, қабрдагилар қўзғатилганда.

10.	 Ва диллардаги сирлар ошкор қилинганида.

11.	 Ўша кунда Парвардигорлари улардан, албатта, Хабардордир.

Одиёт сураси Пора - 30

Одиёт сураси

100



623

Меҳрибон ва Раҳмли Аллоҳ номи билан (бошлайман)

1.	 Қаттиқ қоққувчи!

2.	 Қаттиқ қоққувчи нимадир?

3.	 Қаттиқ қоққувчи нима эканини сиз қаердан билар эдингиз?!

4.	 У кунда одамлар тўзиб кетган парвоналарга ўхшаб қоладилар.

5.	 Тоғлар эса титилган жунга ўхшаб қоладилар.

6.	 Кимнинг тарозуси оғир келса.

7.	 Бас, у розилик ҳаётидадир.

8.	 Кимнинг тарозуси енгил келса.

9.	 Унинг жойи «жарлик»дир!

10.	 Унинг нима эканини сиз қаердан ҳам билар эдингиз?!

11.	 У қизиган ўтдир.

Қориа сураси Пора - 30

Қориа сураси

101



624

Меҳрибон ва Раҳмли Аллоҳ номи билан (бошлайман)

1.	 Сизларни тўплаб-кўпайтириш банд айлади!

2.	 То қабрларни зиёрат қилгунингизча.

3.	 Асло! Сизлар яқинда биласизлар.

4.	 Яна асло! Сизлар яқинда биласизлар.

5.	 Асло! Агар сизлар аниқ илм ила билганингизда эди.

6.	 Сизлар, албатта, дўзахни кўрурсизлар!

7.	 Ва яна, албатта, уни аниқ-тиниқ кўрасизлар.

8.	 Сўнгра, ўша кунда, албатта, берилган неъматлардан 
сўраласизлар.

Такосур сураси Пора - 30

Такосур сураси

102



625

Меҳрибон ва Раҳмли Аллоҳ номи билан (бошлайман)

1.	 Асрга қасам.

2.	 Инсон зиён-заҳматдадир.

3.	 Иймон келтирган, яхши амалларни қилган ҳамда бир-
бирларига ҳақни ва сабрни тавсия қилганларгина бундан 
мустаснодир.

Аср сураси Пора - 30

Аср сураси

103



626

Меҳрибон ва Раҳмли Аллоҳ номи билан (бошлайман)

1.	 Ҳар бир обрў тўкувчи ва айбловчига ҳалокат бўлгай.

2.	 У мол тўплаб, ўшани санаш билан овора бўлиб юрган 
кимсадир.

3.	 У мол-дунёси уни мангу қилиб қўяди, деб ўйлайди.

4.	 Асло! Албатта, у чилпарчин қилгувчига ташланур.

5.	 Чилпарчин қилгувчи нима эканини сиз қаердан билар 
эдингиз?!

6.	 (У) Аллоҳнинг ёқиб қўйилган бир оловидирки,

7.	 Қалбларгача етиб боради.

8.	 Албатта, у уларнинг устига қоплангандир.

9.	 Узун-узун устунларга боғлангандир.

Ҳумаза сураси Пора - 30

Ҳумаза сураси

104



627

Меҳрибон ва Раҳмли Аллоҳ номи билан (бошлайман)

1.	 Парвардигорингиз фил эгаларини нима қилганини 
кўрмадингизми?

2.	 Уларнинг макру ҳийласини барбод этмадими?

3.	 Уларнинг устига тўп-тўп қушларни юбормадими?

4.	 Уларнинг устига сополдан бўлган тошларни отадиган 
(қушларни юборди).

5.	 Шу билан уларни чайнаб ташланган сомондек қилиб 
юбормадиларми?!

Фил сураси Пора - 30

Фил сураси

628

Меҳрибон ва Раҳмли Аллоҳ номи билан (бошлайман)

1.	 Қурайшга осон қилиб қўйилгани учун;

2.	 Уларга қиш ва ёз сафари осон қилиб қўйилгани учун;

3.	 Мана шу Уйнинг Парвардигорига ибодат қилсинлар!

4.	 У зот уларни очликдан (қутқариб) таомлантирди ва хавфу 
хатардан омон қилди.

Қурайш сураси Пора - 30

Қурайш сураси

629

Меҳрибон ва Раҳмли Аллоҳ номи билан (бошлайман)

1.	 Охиратни ёлғонга чиқарадиган кимсани кўрдингизми?

2.	 У етимни қўполлик билан ҳайдаб солади.

3.	 Мискинга таом беришга тарғиб қилмайди.

4.	 Бас, ҳалокат бўлгай намозхонларгаки,

5.	 Намозларидан ғофилдирлар.

6.	 Риёкорлик қиладилар.

7.	 Рўзғор буюмларини ҳам (ҳеч кимга) бермайдилар.

Моъувн сураси Пора - 30

Моъувн сураси

630

Меҳрибон ва Раҳмли Аллоҳ номи билан (бошлайман)

1.	 Биз сизга Кавсарни ато этдик.

2.	 Бас, Парвардигорингиз учун намоз ўқинг ва қурбонлик қилинг!

3.	 Сизни ёмон кўргувчи кимсанинг думи қирқилгандир.

Кавсар сураси Пора - 30

Кавсар сураси

631

Меҳрибон ва Раҳмли Аллоҳ номи билан (бошлайман)

1.	 Айтинг: «Эй кофирлар!

2.	 Мен сизлар ибодат қилаётган худоларга ибодат қилмасман.

3.	 Ва сизлар ҳам мен ибодат қиладиган (Аллоҳ)га ибодат 
қилгувчи эмасдирсизлар.

4.	 Мен сизлар ибодат қилган нарсага ибодат қилгувчи эмасман.

5.	 Ва сизлар ҳам мен ибодат қиладиган (Аллоҳ)га ибодат 
қилгувчи эмасдирсизлар.

6.	 Сизга ўз динингиз, менга ўз диним».

Кофирун сураси Пора - 30

Кофирун сураси

632

Меҳрибон ва Раҳмли Аллоҳ номи билан (бошлайман)

1.	 Аллоҳнинг ёрдами ва ғалаба келганда;

2.	 Ва одамларнинг Аллоҳнинг динига тўп-тўп бўлиб кираётганини 
	 кўрганингизда;

3.	 Дарҳол Парвардигорингизга ҳамд айтинг, тасбеҳ айтинг, 
истиғфор айтинг! У тавбаларни қабул қилгувчи бўлган Зотдир.

Наср сураси Пора - 30

Наср сураси

633

Меҳрибон ва Раҳмли Аллоҳ номи билан (бошлайман)

1.	 Абу Лаҳабнинг қўллари қуригай! Қуриди ҳам.

2.	 Унга моли ва касб қилиб топганлари асқотмади.

3.	 Яқинда у қизиб турган ўтга кирадир.

4.	 Ва унинг ўтин орқалаган хотини ҳам.

5.	 Унинг бўйнида эшилган арқон.

Масад сураси Пора - 30

Масад сураси

634

Меҳрибон ва Раҳмли Аллоҳ номи билан (бошлайман)

1.	 Айтинг: «У Аллоҳ бирдир.

2.	 Аллоҳ Cомад (Беҳожат)дир.

3.	 У туғмаган ва туғилмаган.

4.	 Ва ҳеч ким У зотга тенг эмас».

Ихлос сураси Пора - 30

Ихлос сураси

635

Меҳрибон ва Раҳмли Аллоҳ номи билан (бошлайман)

1.	 Айтинг: «Тонг Парвардигоридан паноҳ сўрайман.

2.	 Ўзи яратган нарсаларнинг ёмонлигидан

3.	 Зулматга чўмган кечанинг ёмонлигидан.

4.	 Ва тугунларга дам солувчиларнинг ёмонлигидан.

5.	 Ва ҳасад қилган ҳасадгўйнинг ёмонлигидан».

Фалақ сураси Пора - 30

Фалақ сураси

636

Меҳрибон ва Раҳмли Аллоҳ номи билан (бошлайман)

1.	 Айтинг: «Паноҳ сўрайман барча инсонларнинг 
Парвардигоридан;

2.	 Барча инсонларнинг Подшоҳидан;

3.	 Барча инсонларнинг Илоҳидан;

4.	 Яшириниб олган васвасачининг ёмонлигидан.

5.	 (Шайтонки,) инсонларнинг дилларига васваса солади.

6.	 Жин ва одамлардан бўлган».

Ан- Нос сураси Пора - 30

Ан- Нос сураси

Мундарижа

637

Фотиҳа сураси 1

Бақара сураси 2

Оли Имрон сураси 42

Нисо сураси 67

Моида сураси 93

Анъом сураси 111

Аъроф сураси 134

Анфол сураси 159

Тавба сураси 168

Юнус сураси 185

Ҳуд сураси 198

Юсуф сураси 212

Раъд сураси 224

Иброҳим сураси 230

Ҳижр сураси 236

Наҳл сураси 242

Исро сураси 256

Каҳф сураси 268

Марям сураси 280

Тоҳа сураси 288

Анбиё сураси 299

Ҳаж сураси 309

Муъминун сураси 318

Нур сураси 327

Фурқон сураси 336

Шуаро сураси 343

Намл сураси 356



Мундарижа

638

Қасас сураси 365

Анкабут сураси 375

Рум сураси 383

Луқмон сураси 389

Сажда сураси 393

Аҳзоб сураси 396

Саба сураси 405

Фотир сураси 411

Ёсин сураси 417

Соффот сураси 424

Сод сураси 434

Зумар сураси 441

Ғофир сураси 450

Фуссилат сураси 460

Шўро сураси 466

Зухруф сураси 472

Духон сураси 480

Жосия сураси 484

Аҳқоф сураси 488

Муҳаммад сураси 493

Фатҳ сураси 498

Ҳужурот сураси 502

Қоф сураси 505

Зориёт сураси 508

Тур сураси 512

Нажм сураси 515

Қамар сураси 519



Мундарижа

639

Роҳман сураси 523

Воқеа сураси 528

Ҳадид сураси 533

Мужодала сураси 538

Ҳашр сураси 541

Мумтаҳана сураси 545

Сaф сураси 548

Жумъа сураси 550

Мунофиқун сураси 552

Тағобун сураси 554

Талоқ сураси 556

Таҳрим сураси 558

Мулк сураси 560

Қалам сураси 563

Ал- Ҳааққа сураси 566

Маориж сураси 569

Нуҳ сураси 571

Жин сураси 574

Муззаммил сураси 577

Муддассир сураси 579

Қиёмат сураси 582

Инсон сураси 584

Мурсалот сураси 587

Набаъ сураси 590

Назиаат сураси 592

Абаса сураси 595

Таквир сураси 597



Мундарижа

640

Инфитор сураси 599

Мутаффифин сураси 600

Иншиқоқ сураси 602

Буруж сураси 604

Ториқ сураси 606

Аъло сураси 607

Ғошия сураси 608

Фажр сураси 610

Балад сураси 612

Шамс сураси 613

Лайл сураси 614

Зуҳо сураси 615

Шарҳ сураси 616

Тин сураси 617

Алақ сураси 618

Қадар сураси 619

Баййина сураси 620

Залзала сураси 621

Одиёт сураси 622

Қориа сураси 623

Такосур сураси 624

Аср сураси 625

Ҳумаза сураси 626

Фил сураси 627

Қурайш сураси 628

Моъувн сураси 629

Кавсар сураси 630



Мундарижа

641

Кофирун сураси 631

Наср сураси 632

Масад сураси 633

Ихлос сураси 634

Фалақ сураси 635

Ан- Нос сураси 636






